
ABSTRAK 

Kajian yang dijalankan ini adalah bertujuan untuk menghasilkan produk kit 

pembelajaran yang akan digunakan sebagai alat bantuan mengajar dalam matapelajaran 

Kejuruteraan Bekalan Air dan Air Sisa yang dipelajari oleh pelajar Diploma 

Kejuruteraan Awam di Politeknik-Politeknik Kementerian Pendidikan Malaysia. Kit 

pembelajaran yang dijalankan mengandungi komponen-komponen seperti Album Foto , 

tayangan video, buku nota pelajar dan nota pelajar menggunakan perisian Power Point. 

Kajian ini juga dijalankan untuk menilai produk yang dihasilkan daripada berbagai 

aspek seperti kesesuaian produk sejauhmana komponen Kit Pembelajaran memenuhi 

Silabus matapelajaran Kejuruteraan Bekalan Air Dan Air Sisa, dan sifat mesra pengguna 

produk yang dihasilkan. Responden bagi kajian ini adalah terdiri daripada 46 pelajar 

semester 6 Politeknik Ungku Omar yang mengambil mata pelajaran Kejuruteraan 

Bekalan Air dan Air Sisa. Data mengenai kajian dikumpul melalui kaedah soal selidik 

dan dianalisis menggunakan peratusan dan min skor. Secara keseluruhannya dapat 

dinyatakan bahawa produk yang dihasilkan memang boleh diterima pakai sebagai bahan 

bantuan mengajar oleh pensyarah dan bahan bantuan pembelajaran bagi pelajar. 

ABSTRACT 

The purpose of study ia to produce a learning kit for Diploma of Civil 

Engineering at: all Polytechnic in Malaysia. The Kit containing several related 

photograph to the topic in the subject of Water Supply and Water Waste 

Engineering. The kit also containing notes, Power Point presentation end video 

academic presentation in the subject of Water Supply and Water Waste 

Engineering. This purpose of study are also evaluated the product wheather it can be 

use as a learning kit for students part six in Polytechnic in Malaysia. The students 

from Polytechnic Ungku Omar had been selected to be a sampel of this study. 

Question aire lias been distributed among the sample to get die feedback from the 

product that has been produce. Total respondent for this study are 46 students from 

the population of 76 respondent in Polytechnic Ungku Omar. Finding from this 

study show that all respondent agree that the product can be use to assist students 

understand more about Water Supply and Water Waste Engineering. PTTA

BAB 1 

PENGENALAN 

1.1 Pengenalan 

Negara Malaysia dalam langkah mengembangkan sayap untuk menuju ke arah 

wawasan 2020 dan bersedia untuk setanding dengan negara maju yang lain. Bagi 

merealisasikan matlamat ini, revolusi perlulah dilakukan bagi memastikan hasrat negara 

ini bukan hanya satu impian, malah mampu menjadi kenyataan. Di antara cabang utama 

dalam menjana wawasan negara ini ialah ilmu pengetahuan. Ilmu pengetahuan adalah 

tunjang kearah pembangunan dan kemajuan negara. 

Rakyat Malaysia yang berilmu mampu mengembleng tenaga untuk mencapai 

wawasan 2020. Langkah drastik perlu diambil bagi memperkukuhkan kedudukan 

institusi pengajian yang menjadi instiusi penyebaran ilmu di negara kita. Diantara 

institusi yang perlu diberi perhatian ialah politeknik-politeknik di seluruh negara. Hal 

ini berikutan politeknik adalah merupakan pusat penghasilan teknokrat dan eerdik 

pandai yang bakal merealisasikan matlamat negara dalam mencapai wawasan 2020. 

Institusi pendidikan adalah tunggak dalam menghasilkan individu yang 

mempunyai latar belakang pendidikan yang berkualiti. Pendidikan yang berkualiti 

lahirnya daripada penguasaan individu itu ke atas ilmu pengetahuan yang dipelajarinya 

sewaktu di mana-mana institusi pengajian samaada di sekolah mahupun di institusi 

pengajian tinggi. 

Bagi menghasilkan individu yang mampu menguasai ilmu pengetahuan dengan 

baik, beberapa faktor penting perlu dipertimbangkan. Salah satu daripada faktor utama 

penguasaan ilmu pengetahuan yang baik adalah proses pengajaran dan pembelajaran 

yang berlaku dengan berkesan. Apabila sesuatu sesi pengajaran dan pembelajaran 

berlaku dengan berkesan, ia akan menghasilkan satu pembelajaran yang kekal di dalam 

ingatan. Pembelajaran yang bermakna dan kekal dalam ingatan akan membantu pelajar 

menjawab soalan peperiksaan dengan mudah. 

Di akhir sesi pembelajaran, satu ujian sumatif akan diadakan untuk menguji 

tahap penguasaan pelajar terhadap sesuatu matapelajaran. Apabila pelajar dapat 

menjawab soalan peperiksaan dengan baik, maka seseorang pelajar itu dikatakan dapat 

menguasai matapelajaran tersebut dengan baik. 

Terdapat pelbagai faktor yang mendorong kearah pembentukan proses 

pengajaran dan pembelajaran yang berkesan di dalam kuliah. Salah satu daripadanya 

ialah penggunaan Alat Bantuan Mengajar (ABBM) yang bersesuaian dengan topik yang 

diajar. ABBM yang sesuai akan membuatkan pelajar lebih ghairah untuk menumpukan 

perhatian kepada sesi pengajaran dan pembelajaran dan mengambil bahagian di dalam 

proses pengajaran dan pembelajaran yang berlansung. Di sinilah peranan pendidik dapat 

dilihat dimana daya kreativiti yang ada pada setiap pendidik dilahirkan untuk 

menghasilkan ABBM yang sesuai untuk membantu mereka dalam menyampaikan isi 

pelajaran kepada pelajar agar wujud satu proses pengajaran dan pembelajaran yang 

berkesan dan kekal dalam ingatan pelajar. 

1.2 Latar belakang masalah 

Terdapat pelbagai masalah yang wujud di dalam proses pembelajaran dan 

pengajaran yang berlangsung di Politeknik-Politeknik. Masalah-masalah yang timbul 

biasanya berkaitan dengan proses pembelajaran di kalangan pelajar. Pelajar 

kebanyakannya faham apa yang diajar oleh pensyarah tetapi tidak mendapat gambaran 

keseluruhan berkenaan apa yang disampaikan oleh pensyarah, akibatnya mereka hanya 

PTTA
PERP

UST
AKA
AN 
TUN
KU T

UN 
AMI
NAH



•4 

faham ketika itu sahaja, tetapi dalam jangkamasa yang panjang mereka tidak dapat 

mengingati apa yang diajar oleh pensyarah. Pernyataan ini dibuktikan dalam satu soal 

selidik terancang (Rujuk lampiran A) yang telah dijalankan kepada beberapa orang 

penuntut dan bekas penuntut politeknik sendiri. 

Di dalam soal selidik terancang yang dijalankan, keatas Dr.Maizam Alias, 

pensyarah Jabatan Pendidikan Teknik Dan Vokasional, (Rujuk Lampiran B) beliau 

mendapati bahawa berdasarkan teori multiple intelligent, setiap pelajar mempunyai 

corak pembelajaran yang berbeza-beza. Ada sesetengah pelajar yang mudah menerima 

input secara audio dan visual, ada sesetengah pelajar pula mudah menerima pelajaran 

apabila mereka melihat objek-objek yang dibawa oleh pendidik untuk menerangkan 

dengan lebih lanjut mengenai sesuatu topik. Ada sesetengah pelajar pula hanya gemar 

membaca nota yang dibekalkan oleh pendidik untuk memahami dengan lebih lanjut apa 

yang diajar di dalam kelas. 

Kepalbagaian kaedah pembelajaran pelajar ini menyebabkan pendidik perlu 

menggunakan pelbagai jenis alat bantuan mengajar untuk memudahkan pelajar 

memahami apa yang disampaikan dengan jelas dengan bantuan ABBM. Selain itu, alat 

bantuan mengajar mestilah bersesuaian dengan topik yang diajar. Misalnya objektif 

pelajaran pada hari itu memerlukan pelajar mendapat gambaran yang jelas tentang 

fungsi pam angkat tinggi, maka ABBM yang sesuai seperti tayangan video, nota pelajar 

perlu diberikan kepada pelajar sewaktu penyampaian isi pelajaran. 

Walaubagaimanapun, menurut Dr. Maizam, ABBM yang dihasilkan perlu 

direkabentuk dengan baik supaya ianya benar-benar efektif dan berguna dalam 

penyampaian isi pelajaran. ABBM juga mestilah tidak membawa kekeliruan kepada 

pelajar kerana jika pendidik salah menggunakan ABBM ataupun ABBM yang 

dihasilkan tidak sesuai dengan tajuk yang diajar, kemudiannya akan menimbulkan 

kekeliruan kepada pelajar. 

Kegagalan proses pengajaran dan pembelajaran dijalankan dengan berkesan akan 

menyebabkan objektif pelajaran pada hari itu gagal dicapai. Untuk meningkatkan 

keberkesanan proses pengajaran dan pembelajaran, pensyarah perlu berusaha mencari 

satu alternatif lain untuk menghasilkan satu pembelajaran yang lebih berkesan dan 

bermakna kepada pelajar. 

Salah satu cadangan yang diperolehi daripada soal selidik terancang yang telah 

dijalankan kepada Dr.Maizam Alias, ialah membangunkan satu ABBM yang 

bersesuaian untuk menghasilkan satu pengajaran dan pembelajaran yang lebih berkesan 

di politeknik-politeknik. Beliau turut berpendapat bahawa jika sesuatu ABBM itu 

direkabentuk dengan baik selaras dengan objektif dan bersesuaian dengan topik yang 

akan diajar, maka ia boleh digunakan untuk membantu dalam penyampaian isi pelajaran. 

Dengan erti kata yang lain, pensyarah perlu inovatif dan kreatif dalam menghasilkan 

ABBM yang lebih baik daripada yang sediaada untuk mengatasi masalah ini. 

ABBM itu perlulah dipelbagaikan mengikut topik yang diajar agar pelajar dapat 

memahami apa yang disampaikan oleh pensyarah dengan lebih berkesan lagi. 

Penggunaan ABBM yang sesuai membolehkan pelajar berfikir dan menggalakkan 

pembelajaran kreatif . Pelajar-pelajar sedikit sebanyak akan berfikir setelah mereka 

melihat apa yang dipamerkan oleh pensyarah bagi menyokong pembelajaran yang 

berlangsung di dalam kelas. Menurut Omardin Ashaari (1999), pendidik perlu tahu 

menggabungjalinkan sumber pengajaran dan pembelajaran pelajar. Ini adalah bertujuan 

untuk meningkatkan pemahaman pelajar terhadap apa yang diajar oleh pendidik di 

dalam kelas. 

Berdasarkan tinjauan soal selidik terancang yang telah dibuat keatas bekas 

pelajar politeknik dan pelajar politeknik yang sedang mengikuti pengajian mereka 

menggunakan borang soalselidik 2 (Rujuk Lampiran C), terdapat beberapa 

matapelajaran yang dianggap sukar dan memerlukan banyak ABBM sebagai pemangkin 

kearah memahami isi pelajaran yang disampaikan oleh pendidik dalam bidang 

Kejuruteraan Awam. Masalah yang timbul ini mungkin akan menemui penyelesaian 

jika ABBM yang sedia ada di revolusikan untuk menghasilkan satu ABBM baru yang 

lebih efektif dan mampu menyelesaikan masalah pelajar dalam bidang Kejuruteraan 

Awam di Politeknik-Politeknik seluruh negara. 

Banyak ABBM yang dijangkakan sesuai untuk digunakan sewaktu pendidik 

menyampaikan isi pelajaran. Diantara bahan yang bersesuaian bagi peringkat politeknik 

ini adalah seperti ABBM yang berasaskan media, grafik dan model sebenar. Sampath 

(1984), yang pernah mengkaji hubungan di antara alat pandang dengar dengan deria 

yang terdapat pada manusia, membuat satu kesimpulan bahawa manusia mampu belajar 

dengan lebih berkesan jika dapat melihat bahan yang diajar dan boleh mengingati bila 

diberi peluang untuk berbuat atau melakukan sesuatu. Pendapat ini membuktikan 

bahawa alat visual mampu menghasilkan satu pembelajaran yang berkesan dan untuk 

mengekalkan ingatan dalam sesuatu topik yang diajar, aktiviti soaljawab boleh 

dilakukan untuk membantu pelajar mengingat kembali apa yang diajar. 

1.3 Persoalan Kajian 

Kajian ini dijalankan untuk menjawab beberapa persoalan seperti berikut: 

1. Sejauh manakah komponen yang ada di dalam Kit Pembelajaran yang dihasilkan 

sesuai untuk proses pembelajaran pelajar 

2. Sejauh mana pelajar peka terhadap komponen kit pembelajaran memenuhi silabus 

subjek Kejuruteraan Bekalan Air dan Air Sisa 

3. Sejauhmanakah Kit Pembelajaran yang dihasilkan bersifat mesra pengguna? 

1.4 Objektif Kajian 

Objektif bagi kajian yang dijalankan ini terbahagi kepada dua iaitu: 

Objektif Umum: 

Kajian ini dilakukan bertujuan untuk menghasilkan satu kit pembelajaran bagi 

meningkatkan tahap kefahaman pelajar Diploma Kejuruteraan Awam di Politeknik-

Politeknik Kementerian Pendidikan Malaysia dalam matapelajaran Kejuruteraan 

Bekalan Air Dan Air Sisa. Selain itu, kajian ini juga dijangka akan menolong 

menyelesaikan permasalahan pelajar dalam memahami matapelajaran Kejuruteraan 

Bekalan Air Dan Air Sisa serta membantu para pensyarah dalam penyediaan bahan 

